
Historija Gimnazije “Meša Selimović“ 

Gimnazija “Meša Selimović“ je srednjoškolska ustanova 

osnovana u septembru 1899. godine u Tuzli. U to vrijeme 

gimnazija je bila najviša školska institucija u sjeveroistočnoj 

Bosni. U maju 1989. godine gimnazija mijenja ime u Gimnazija 

“Meša Selimović“ po uzoru na svog bivšeg učenika, a kasnije i 

profesora i književnika Mešu Selimovića. 

Gimnazija “Meša Selimović“ je osnovana 1899. godine pod 

nazivom Velika gimnazija Tuzla. Otvorena je 12. septembra 

1899. godine. Školovanje je trajalo osam godina, a u prvoj 

godini rada imala je samo devet profesora, dok je upis koštao 

četiri krune. Dolaskom Austro-Ugarske na prostor Bosne i 

Hercegovine, gimnazija poprima uređenje ostalih gimnazija 

unutar imperije, a prvi direktor postaje austrougarski oficir. 

Godine 1905. gimnazija dobiva novu zgradu, a broj profesora i 

učenika kontinuirano raste. 

Mnoge građevine u Tuzli su nestale zbog slijeganja tla uslijed 

povećane eksplatacije soli u rudnicima ispod samog grada. 

Slična sudbina zadesila je i zgradu gimnazije, koja je 1961. 

godine iseljena zbog velikih strukturalnih oštećenja. Ubrzo 

nakon iseljavanja, zgrada gimnazije je srušena. Međutim, 1968. 

godine gimnazija dobija novu zgradu u kojoj je i dan danas 

smještena. Godine 1989. gimnazija zvanično mijenja naziv u 

Gimnazija “Meša Selimović“ sa ciljem odavanja počasti bivšem 

učeniku i profesoru, ali i velikom književniku Meši Selimoviću. 

Meša Selimović 

Mehmed Meša Selimović, bosnaskohercegovački je književnik, 

jedan je od najvećih bošnjačkih i srpskih pisaca. Selimovićeva 

djela su utkana u središte bošnjačke književnosti, kojoj po 

tematici i iskazu navrednijih djela nesumnjivo pripadaju.  

Meša Selimović je rođen u Tuzli 1910. godine. Odrastao je i 

odgajan u tradicionalnoj muslimanskoj kući i mahali, no u 

okruženju komunističkih ideja i opredjeljenja svoje braće i 

sestara. Studirao je u Beogradu, diplomirao je na Sveučilištu u 

Beogradu. Tokom studija bio je stipendist Gajreta. U Drugome 

svjetskom ratu prišao komunistima i ilegalno djelovao u Tuzli. 

Ustaše su ga početkom rata uhitile zajedno sa sestrom i bratom. 

Bio je zatočen 120 dana nakon čega su ga ustaše pustile iz 

zatvora. Nakon puštanja ubrzao je otišao u partizane u Majevički 

odred. Od 1943. godine bio je član Komunističke partije 

Jugoslavije. Surađivao je u novopokrenutom listu Oslobođenje i 

Frontu slobode. Postao je politički komesar Tuzlanskog odreda, 

tadašnja moćna visoka vojna i politička pozicija u partizanskoj 

vojsci. Starijeg brata Šefkiju strijeljali su partizani, premda je i 

sam bio partizan. Strijeljan je za kaznu jer je iz GUND-a (Glavne 

uprave narodnih dobara), samovoljno uzeo nekoliko komada 

namještaja. Drugi brat mu je bio Teufik Selimović, visoki 

dužnosnik OZNE. Međutim, Selimovića je mučio osjećaj krivnje 

što nije pomogao bratu Šefkiji. Pun mržnje prema svemu, 

događaj je pretočio u književno djelo Derviš i smrt u kojem je 

radnja smještena u osmansko vrijeme.  



ČLANAK 
 

Godine 1945. je otišao u Beograd gdje je dobio namještenje na 

visokom mjestu načelnika Odjela za publikacije Komisije za ratne 

zločine, a zatim je pomoćnik saveznog ministra za kulturu. Iste 

godine sa suprugom Desom Đorđić dobiva prvu kćer. Po rođenju 

djeteta napustio ih je, na što ga je supruga prijavila za nevjeru i 

izvanbračnu vezu s "buržujkom", pa su ga isključili iz Partije. 

Posljedično je izgubio i sjajne poslovne pozicije. Oženio se zatim 

novom suprugom Daroslavom Darkom Božić, kćeri divizijskog 

generala vojske Kraljevine Jugoslavije (čiji je suprug "nestao 

negdje u zarobljeništvu") i otišao u Sarajevo. U Sarajevu je 

uređivao list Brazde. Predavao je na Višoj pedagoškoj školi, pa je 

bio docent na katedri za književnost Filozofskog fakulteta u 

Sarajevu, na kojem je predavao romantizam. Kratko je ostao na 

fakultetu, ali ne svojim izborom. Nije ponovo izabran. Zatim se 

okušao u djelovanju kao slobodni umjetnik. Nakon toga bio je 

umjetnički direktor Bosna filma. Pisao je filmske scenarije, no 

slabih dometa. Samo mu je jedan scenarij prenesen u film. To je 

pripovijetka Tuđa zemlja. Ipak je dobio zamašne honorare. Od 

1957. je direktor Drame Narodnog kazališta u Sarajevu. Godine 

1961. objavio je svoj prvi roman Tišine za koji je dobio 

Šestoaprilsku nagradu grada Sarajeva. Zatim je postao glavni 

urednik izdavačke kuće Svjetlost, te predsjednik Udruge 

književnika Bosne i Hercegovine. Bio je i glavni i odgovorni 

urednik časopisa za književost Život. Kratko je predsjedavao 

Savezom književnika Jugoslavije. Iste 1964. je postavljen i 

smijenjen. Godine 1966. objavljen mu je roman Derviš i smrt. 

Vijeće učenika naše škole, u saradnji sa svim odjeljenskim 

zajednicama, realizovalo je dvije humanitarne akcije. 

Prva humanitarna akcija bila je na inicijativu naše učenice Lamije 

Imširović 4b - Pomoć djeci iz Doma bez roditeljskog staranja 

Tuzla, dok je druga bila višegodišnja pomoć učenika Narodnoj 

kuhinji Imaret Tuzla. Učenici su prikupili značajne donacije za 

obje humanitarne akcije (odjeća, obuća, pelene... i novac u iznosu 

od 667 KM za koji su kupili 25 vreća brašna).  

Akcije su trajale od 4. 11.-5. 12. 2024. godine uz koordinaciju 

pedagogice škole i prof. Alme Haračić. 

Saradnjom ekološke sekcije naše 

škole i Vijeća učenika Medicinske 

škole Tuzla organizovana je 

međuvršnjačka edukacija o 

značaju vakcinacije, sa posebnim 

akcentom na HPV vakcinu. 

Zahvaljujemo se učenicima 

Medicinske škole Tuzla i 

profesorici Majdi Mišković na 

izdvojenom vremenu.  

U radionici su učestvovali učenici 

odjeljenskih zajednica Ic i IIe sa 

razrednicama Minelom Pezić i 

Elvirom Hodžić. 

Učenice Gimnazije "Meša Selimović" učestvovale su na Futures 

Leaders Summit, gdje su imale priliku steći dragocjeno iskustvo i 

upoznati sjajne lidere iz različitih oblasti koji su im prenijeli 

inspirativne priče i korisne savjete. Ova jedinstvena prilika 

omogućila im je da razviju svoje vještine, prošire mrežu 

poznanstava i motivišu se za buduće izazove. Summit je ostavio 

snažan utisak na učesnice, koje se sada s još većim entuzijazmom 

posvećuju svojim ciljevima. Veliko hvala Bosnia & Herzegovina 

Futures Foundation i Dr. Edhem Čustović na podršci koju pružaju 

mladim ljudima. 

Učenici izborne i redovne nastave engleskog jezika učestvovali 

su na radionici "Why Study All Things English" na Odsjeku za 

engleski jezik i književnost Filozofskog fakulteta Tuzla . Kroz 

interaktivni kviz učenici su testirali svoje znanje iz engleske 

historije, gramatike i vokabulara.  

Učenici trećeg razreda opće gimnazije i učenici geografske sekcije su 

pripremili i predstavili prezentacije povodom 11. decembra, 

Međunarodnog dana planina. 

To je prilika da se još jednom upozori na sve veću ugroženost tog 

nezamjenjivog  prirodnog resursa koji je sve više ugrožen djelovanjem 

ljudskog faktora - eksploatacijom šuma i rijeka te globalnim 

zagrijavanjem planete. 

VU naše škole je 17. 12. 2024. 

godine sudjelovalo u mirnoj šetnji 

Mreže Vijeća učenika - kampanja 

"Kada ćete prepoznati aktivizam i 

trud mladih?’’. Kampanja je 

pokrenuta kako bi srednjoškolci 

izrazili svoj stav prema 

nedovoljnom uvažavanju 

vanškolskih aktivnosti kao 

vrednovanju prilikom apliciranja za 

Učenika generacije. 

Srednjoškolci su prošetali  gradom, 

te završili kampanju LIVE mreVUk 

12:05 u Velikom parku našeg 

grada.  

Učenici su bili u  pratnji 

profesorice Alme Haračić. 



AKTUELNOST
 

December 2024 
S M T W T Fr Sa
1 2 3 4 5 6 7 
8 9 10 11 12 13 14 
15 16 17 18 19 2 21 
22 23 24 25 26 27 28 
29 30 31     

Od danas će učenici GMS svirati na novim instrumentima 

doniranim putem Fonda Mensur i Jasmina Alić (Menprom), 

osnovanom u okviru Fondacija tuzlanske zajednice.  

Od ❤️  se zahvaljujemo porodici Alić na velikoj podršci 

unapređenju nastavnog i kulturnog procesa naše škole te na 

njihovom dugogodišnjem filantropskom djelovanju u lokalnoj 

zajednici.  

Povodom obilježavanja Dana 

nauke u Federaciji Bosne i 

Hercegovine, 12. decembra, 

učenici, profesori i v.d. 

direktora JU Gimnazija „Meša 

Selimović“ Tuzla su bili 

učesnici u edukativnim i 

interaktivnim radionicama u 

organizaciji Univerziteta 

FINRA Tuzla. 

Učenici su imali priliku da 

kroz bogat i raznovrstan 

edukativni program otkriju 

značaj nauke i njenu 

povezanost sa praksom te da 

se informišu o profesionalnim 

zanimanjima.  

Svim rudarima, širom Bosne i Hercegovine, čestitamo 21. 

decembar, Dan rudara. Sretno!  

U petak (20. 12.) su učenici drugog, trećeg i četvrtog razreda 

učestvovali u radionici "5 Lessons for my younger self" koju je 

održao bivši učenik GMS Kajs Hadžić.Tema radionice uspjela je 

približiti važne životne lekcije i predstavila je "3 Minute Thesis 

Competition", natjecanje koje poziva i podstiče učenike trećeg i 

četvrtog razreda na učestvovanje i razvijanje samopouzdanja za 

javne nastupe i predavanja. 

Učenici izborne i redovne nastave engleskog jezika su 19. 12. 2024. 

godine učestvovali u još jednoj radionici na Odsjeku za engleski 

jezik i književnost Filozofskog fakulteta Tuzla. Interaktivni kviz "Why 

Study All Things English" je ispunio očekivanja i druge grupe naših 

učenika, a odličan plasman ih je dodatno obradovao. 

Zahvaljujemo se Filozofskom fakultetu Tuzla na pozivu i saradnji! 

Na finalnom turniru Gradskog prvenstva srednjih škola u košarci, 

održanom u SKPC Mejdan, naši gimnazijalci osvojili su 1. mjesto.  

U polufinalu su pobijedili košarkašku ekipu Behram-begove 

medrese, a u finalu su savladali košarkaše Mašinske škole. 

Čestitke našim košarkašima! 

24. 12. 2024. godine grupe trećeg izbornog predmeta, bosanski i 

njemački jezik, su upriličili Božićnu zabavu uz kolače i čaj. 

Školom se proširio miris praznika. Profesorice Esma Karić, 

Belkisa Hasanović i Džehva Aščić su pokazale da škola ne mora 

biti samo stresna već i mjesto ugodnog boravka i druženja. Sretan 

Božić svim profesorima i učenicima koji slave.  

"Mladi i bihevioralne ovisnosti" i 

"Reproduktivno zdravlje" bile su 

teme edukativnih radionica za 

učenike drugog razreda naše 

škole koje su održane u toku 

protekle sedmice. Za prvu temu 

smo ugostili dr. sc. Elvisa Vardu, 

profesora sa Odsjeka Psihologija-

pedagogija Filozofskog fakulteta 

Tuzla, a za drugu predstavnike 

ZZJZ TK koji su u suradnji sa 

pedagogicom škole učenicima 

pružili ključna znanja iz 

aktuelnih tema za njihov uzrast. 

Hvala našim suradnicima. 

U subotu 28. 12. 2024. godine, u Vili Solvay u Lukavcu, 

otvorena je multimedijalna izložba pod nazivom "Remisija". Na 

izložbi su posjetioci mogli da uživaju u recentno nastalim 

djelima triju autora, koja tematiku prirode tretiraju svako na 

svoj način. Jedna od autorica je i naša profesorica likovne 

kulture Merima Ibrišimović.  

Vijeće učenika naše škole dugi niz godina realizuje projekat 

mreVUka TK "Jedan slatkiš jedno dijete". Ove godine naši učenici 

su pripremili 29 paketića i podijelili ih korisnicima Centra za 

djecu sa smetnjama u rastu i razvoju "Koraci nade" Tuzla. 

Učenici i korisnici Centra su 30. 12. 2024. godine imali priliku da 

se zabave i druže sa folklornim ansamblom "Panonija" Tuzla i 

predstavnicima Ekonomskog fakulteta Univerziteta u Tuzli koji 

su priredili prigodan program za korisnike Centra. 

Danas, za Dan dječije radosti, 

imali smo najdraže goste u 

našoj školi. Djeca naših 

uposlenika su unijela radost i 

razigranost svojim prisustvom, 

a zahvalili smo im se veselom 

novogodišnjom predstavom uz 

podjelu paketića 

Predstavu je priredila 

profesorica Amira Hasić sa 

učenicima: Maja Cacanović, 

Lana Muhamedović, Nejra 

Mahovkić, Adnan Šljivić, Azra 

Suljić i Amina Kurtić.  


